
Jakoto

Dann lèr in lèr ousa la vi an kittamèr,
ousa lo zonm la mèt lo zonm dan la mizèr,

Jakoto in lésklav i vé son dinité ;
kondisyon zanimo li sava rofizé.

Ki la pli, ki solèy, kony la pyosh dan la tèr.
Tir galé si son kèr, kinm shabouk an shalèr,

sanm son bann dalon zot té vé kine komandèr.
Jakoto la fini la prizon kasanfèr.

In kozé, in kryé dann gozyé malizé
 in léko la po pèrd dann ranpar Tibrilé
In kozé, in kryé, in margony an léspwar
in ralé, in pousé po giny tinn lo fénwar.

Lo tan té pa ankor po twé kri libérté.
Sanm in gongon la shène, trinn ton mizèrsité

kinm lo pwa in koutfwèt si ton do kabosé,
lété pa ankor lèr po twé kri twé nasé.

Falé fé in légzanp po tinn révolisyon
falé pa ké na dot i vé kit bitasyon

Jakoto la fini, konm tout son bann dalon
Jakoto la fini dan la gèl in kanon

